Ja hége un an qu’era mia mair-sénher m’auie deishat, més ¢o6 que trapé un an
dempus en son sosterranh eth 3 de deseme de 1903, serie eth prumér gradon

entath desenvolupament dera nanociéncia.

Recapitulam. Eren es inicis deth ségle XX, e jo, Neferet, auia quinze ans. Eth mén
destin ja ére escrit: jo de grana auia d’ester telefonista, o ath mens ag¢o ei ¢o que
didie eth meén pair, que consideraue qu’eth trabalh des hemnes auie d’éster simple e
ordinari, aluenhat dera sciéncia e era innovacion. Tot e atau, jo tostemps auia agut
ua inspiracion, era mia estimada mair-sénher Adéla, qu’en aqueth moment ja non se
trapaue damb jo per culpa d’'un cancer de cervéth. Non me quedaue arren sdn que
me permetesse rebrembar-la, 0 agd ei ¢d que jo auia pensat enquiath dia que visité
damb es méns pairs era sua casa, que volien vener-la, e me toquéc revisar era zona
deth sosterranh, siguec alavetz quan enteni era arrason pera quau non mos

deishaue entrar jamés.

Aquiu i auie un laboratori damb tot tipe de machines e mostres, més ¢d6 que me
estonec mes, siguec ua maqueta que i auie ath cant dera hiestra que representaue
eth dessenh d’'un microscopi unic, jameés inventat abantes. Eth titol ere ben clar:
“Microscopi Electronic”. Arribé en casa, sentia ua barreja d’'emocion e estonament,
era mia mair-sénher auie inventat un microscopi més auangat qu’eth microscopi
optic que s’utilizaue en aquera epoca. | auia de tornar. Era sua casa la venerien plan
leu, meés jo auia de protegir eth son legat, e non deishar-lo pas a uns desconeishudi
dera ciutat. Me tocaue contunhar damb ¢d que era auie comencat. Alavetz, ath
londeman que torné tath misteriés sosterranh, ane dirécta tath “microscopi

electronic” e comecé a saborejar tot ¢0 qu'Adéla auie inventat. Era non se



conformaue pas damb un limit de magnificacion de 200 nanométres qu’auie eth
microscopi Optic creat per Anton Van Leeuwenoek, era volie veir es detalhs més
prohonds d’aquerd que metie en portaobjéctes: er interior des cellules e es sons
organuls, era disposicion des atoms... Adéla establic que damb aguest “microscopi
electronic” se poderie arribar a ua resolucion de 20 nanométres, encara qu’aguest
invent revolucionari non ére acabat, e luenh d’éster telefonista, acabar-lo ére eth
mén proposit, eth men objectiu, en aunor ara mia mair-sénher e as hemnes
scientifiques. Enquiath moment, s’auie utilizat eth microscopi Optic, aguest se
basaue en lents de veire e era sua hont d’energia ére era lum visible. Agd jo ac
sabia pr'amor qu’ére ¢d qu’auia estudiat en classe, més jamés auia escotat era
paraula “lent electromagnetica” que trapé escrita enes dessenhs d’Adéla. Alavetz ac
enteni tot, Adéla auie inventat es “lents electromagnetiques” enta dessenhar eth nau

“microscopi electronic”.

Enta seguir descorbint, comengé a liéger e liéger totes es ipotesis qu'era se
plantejaue, damb aguesta lent electromagnetica, volie crear un camp
electromagnetic qu’enfoquésse era lum que permeterie aumentar e enfocar era
mostra, mes aguesta lent magnetica e era lum visible non crearien pas un camp
electromagnetic pr'amor que non i auie cap component eléctric... Segur qu’Adéla
auie es responses, més malauradament non auie agut temps d’acabar damb eth son
descorbiment revolocionari. Ben! alavetz seria jo era que lo acabesse, més entad
acod auia de her ua recérca d’informacion, enta nodrir eth mén cerveth de

coneishements sus nanosciéncia e electromagnetisme.

Presenteé eth projécte ara mia mair (en secret, sense qu’eth men pair sabesse arren)

e atau artenhi que me portésse tath laboratori de Cavendish en Cambridge, dedicat



ara formacion d’estudiants, on segur que traparia totes es responses que cercaua.
Era mia mair, tant comprensiua e afectuosa coma ére, creiguec en men soni, e
accedic a portar-me. E aquiu i érem, era mia mair, Amélia, auie resevat ua visita
guidada pera seccion des microscopis, e totun me trapé aprenent un pialér de
causes sus era aberracion esferica, eth microscopi simple, era relacion de senos
d’Abbe... eth mén cap non paraue d’assimilar tota aquera informacion, més haria ¢o

que siguesse de besonh enta entener-la, per Adéla.

Tot anaue plan ben, més siguec quan ja acabauem era visita guidada que lo
coneishi, era persona que m’'acompanharie en aguesta revolocion: Oliver Brown.
Oliver ére un estudiant de détz-e-sét ans qu’ére er encargat d’explicar era darréra
seccion dera visita guidada, jo comence a her-li preguntes e atau mos coneishérem.
Oliver me transmetec tanta confianga que decidi explicar-li eth mén projécte, damb
era esperanca de que me désse béra instruccion sus coma contunhar-lo, més era
sua responsa siguec encara melhor; me diguec que volie formar part deth mén
projecte e que me volie ajudar. Trapéc era idéa tant bona que venguec a viuer a

Drineffy e atau comencéc era nosta investigacion.

Oliver sabie forca més causes que jo e éra convencuda de queth serie eth que
resolésse eth noste enigma, més non siguec pas atau. Un bon dia, jo madeisha me
meti a pensar en ¢o que podiem hér enta crear un camp electromagnetic entre era
lent magnetica e béra causa electrica, e siguec alavetz quan me venguec ath cap un
component electric que poirie illuminar era mostra: un arrai d’electrons. E s’en 16c
dera lum visible utilizéssem es lents magnetiques e un arrai d’electrons, artenheriem
qu'aguesti trauesséssen era mostra enta formar-ne ua imatge aumentada. Oliver e

jo metérem en practica aguesta idéa e foncioneéc.



Non me podia pas creir que jo madeisha auesse creat eth microscopi electronic!

Aguest, auie ua resolocion de 1000000x.

A partir daqueth moment, tot se convertic en ua istoria qu’aué en dia encara non
pogui creir, Oliver e jo seguirem trabalhant pendent dus ans enta crear dus naui
microscopis que tanben passéren ara istoria, aguesti sigueren: eth microscopi
electronic d’escampat (SEM), en eth que dessenhérem qu’'er arrai d’electrons
siguesse meés fin enta escanejar sonque era superficie e eth microscopi electronic
de transmision (TEM) damb eth quau eth flux d’electrons ére més ample enta poder

veir era estructura intérna dera mostra.

Eth 10 de deseme de 1913, quan eth ndste microscopi electronic ja se hege a servir
entara investigacion deth cancer, mos arribéc ua noticia que jo jamés aurie demorat:
auiem guanhat eth Premi Nobel de Fisiologia e Medecina. Ben de hét, Oliver Brown
auie guanhat eth Premi Nobel de Fisiologia e Medecina. Jo auia agut era idéa de hér
a servir electrons e era mia mair-sénher Adéla auie inventat es lents magnetiques, e
totun, Oliver s’emportaue eth prémi e eth merit. Possiblament pensaratz que sigui
desesperada, més reaument non siguec pas atau. Ere domatge qu’ en aquera
societat ua hemna non poguesse pas hér ua descubérta mes importanta, o ath
mens non se li auie de reconéisher. Tot e atau, jo ja auia complit eth mén objectiu, e
ara me tocaue arténher eth seguent: transméter tot eth mén coneishement e inspirar

as mainades que contunharien aguesta istoria.

E aguesta, estimatz alumnes, ei era mia istdoria en mon des hemnes ena
investigacion scientifica. Tot acd me motivec a hér-me professora e daurir era mia

propia académia.

Alana, ua des mies alumnes, venguec a parlar damb jo:



- Meés... professora, agd vo dider que quan jo siga scientifica, auré de trabalhar
soleta enta quarrés recebe eth mérit des méns experiments?

- Non, Alana. Ag¢d vo dider que quan sigues grana as de deféner ¢o qu’ei ton e
as de lutar peth ton respecte. Era luta ja ei comengada, ém es hemnes

investigadores de cada generacion es que I'auem de contunhar e guanhar.

Vint-e-cinc ans més tard, Alana Walsh e eth son companh Andrew Murphy

receben toti dus eth Prémi Nobel pera descubérta deth microscopi d’efecte tunéu.

